KERWEREDD 2003

vorgetragen von Kerweborsch Philipp Meon

Er Leit woas Leit, schee dass er kumme seid.
Isch gries eisch all vun no un fern,
sou veel Leit, des sdn mer gern.

All seid er heit werrer zu uns kumme, Sunnebescher, Erbescher, Karschheiser un
Hepprumer

d er herzlich willkumme, heit red isch wie vor Joahrn schon vum Trempersseppel
soim Balgon

Zuerscht stell isch eisch wie jedes Johr

des aktive Kerwekomitee vor.

Die Rousekenischin isch meg se kroad umarmen,

es is die hiibsche Webers Carmen.

Doan die Prinzessine zwaa flotte Biene,

die Steffi Silber un die Schusters Regine.

De erschte Kerweborsch wie in de letschde Johrn schon, bin isch de Philiipp
Meon

Als zwadder Kerweborsch kimmt doan,

de Werners Christjoan.

Als dritter hot sich zur Verfiigung gstellt

de Christoph vum Forschder Winderfeld.

Die Kerwesucher es rischdische Gschboan,

Andreas Engraf und Ohlhausers Joan.

Des sin zwaa Prachtstiicke, der Joan is sou en kloane Digge. Vor Ordnung sorgt
de Polizischd,

es is de Steffen Schuster, dass ers wisst.

De StroaBekehrer nei ougelernt,

es is de Mitsch Bernd.

Der kehrt die StroB, un nett sou wenisch,

in Hoambach is es de Gaasekanisch.

Als negschdes kimmt doan,

Tibor Redisch unsern kloane Stroumannn

Un wie seit Johrn schon,

Michael Triebel und Martina Meon

hdwwe die Gesamtorganisation.



MUSIK

Jetzt foang isch mit moiner Red ou,

bast gut uff wer heit kimmt drou.

Es is bei uns seit Joahrn schon,

unser Hoambdcherisch ist Tradition.

Ob bei Junge oder Olde,

wdd unser Mundart noch erholde.

Un unser scheni Mundart,

ist meischdens mit Humor gepaart.

Als erschdes hdjad emol gut hie,

die Willsei grien Ouernmarke wie die Kih.
Des ist deshalb moine Herrn,

dass nimmdj sou veel oabgschosse wern.
Moansche Jdger schiese in erm Joachteifer,
a hoch die veele Iwwerlaifer.

Denn die fresse de Mais un vewiele de Kldj,
do greegde die Bauern koan Wildschoade mdj.
Doan heed md bei allem Pro un Contra,

bei de Joachdversoammlung koa Thema.

MUSIK

Weil mer groad beim Willseischoare warn,

solld er folgendi Gschischd erfarn.

En Owwerndorfler hot sich betroffe gfiehlt,

dass dem Noachber soi Gaase heen soin Gade vewield.
Er hott een zu sich kumme losse,

un sdjschd oas sinn doan des vor Bosse.

Do guck des is jo krauenhaft,

woas doi Gaase do vi e Awwet gschafft.

Alle Ploanze rausgeresse,

un noch de Wdg voll ....... do guck.

De Noachber guckt sich die Fussdabbe ou,

un sdjschd die Sach is sou.

Oabgfresse sin Blumme un Gemies,

dawwer moi Gaase hdwwe net sou grouse Fies.
Du bischd veleischd en Droddel,

des sin koan Gaase sondern Willseiknoddel.
Die Sei kumme do owwe vun de Hdj,

wdrrem Willschoache muschde zum Jdger gd.

MUSTIK



Die Kerweborsch hawwe vors Joahr aus Juks und Dollerei, zwaa Flasche
begroawe vun dem gure Kerwewoi.

Uff die oa Flasch hawwe se dwwer, 1987 druffgschrewwe

Weil die Kerweborsch die Dolle,

ern Nochfolger uff de Arm hawwe nemme wolle.

Un die Tanja goanz vum Dorf unne,

glaabt immer noch sie hdawwe die Flasch von 1987 gfunne.

In de Zeidung hot gschdoanne, dass die Tanja Weber, die goldisch Grott, en
Klaus-Dieter aus em Ourewoald geheiert hot.

Er Froindinne hawwe glei hietelefoniert,

a wie es doan des sou schnell bassiert.

Do woars doan endlisch klar,

dass es e oanerie Tanja war.

Buwe und Mddschinn hawwe trotzdem telefoniert,

und de Tanja zu erner Hochzisch graduliert.

MUSIK

Woas alles oan de Kerb bassiern konn,

wie vors Johr sellem Moan.

Oaner in de Neh vum Kerschhouf drowwe,

hot oan de letschde Kerb soin Schlissel sou gud uffgehowwe.
Hot niemdj gewisst wu er ehn hiegeldjd,

hot sich moadsmesisch uffgerdjgd.

Erschd drei Woche speder horren werd gfunne,

im Blummekaschde zwische de Blumme.

Er denkt wie konn doan sou woas meglisch soi,

endweder es war die Alsheimer oder de Woi.

MUSIK

Woas alles bassiern konn uff ddre Welt,

e Mddsche hot er Audo wihrend de Arwet oabgschdelt.
Noch Feierowwend setzt se sich in er Audo noi,

will hoamfahn a des konn doch net soi.

Des woar veleischd en Schregge,

de Modor springt net ou, net ums Verregge.

Sie not noch de Batterie geguggt, die war weg,

des woar vor sie de zwadde Schreck.

Sie hot erne Aache net getraut,

die Spitzbuwe hdawwe mer die Batterie geklaut.

Sie is goanz vedjert hoamgeloffe,

zum Gliick hot se ern Bruder ougetroffe.

Der hot se oabgschleppt, des woar vd en net schwer,



doan horrer noch de Batterie geguggt, sie war noch do awwer leer.
Sie war goanz friedlich im Audo unne,

blous soi Schesterlein hot se net gfunne.

Der hot die Batterie doan uffgeloare,

zum Spott hot se jetzt a noch de Schoache.

Wie des bassiern konn heet isch gern gewisst,

wu die doch sunschd sou clever is.

MUSIK

Uff die Freizeit fuhr die Jugendfeierwehr,

woas do bassiert war e grous Malor

Uff de Audoboahn blieb es Audo stdj,

es wollt absolut net weidergdj.

Blous weil de Fahrer uff de Kilomederstoand,

statt uff de Benzinouzeiger geguggt,

Do horrer drei mol gschluckt.

Woans doan emol brennt un de Toank is leer,

hold er oam beschde glei die Feierwehr.

De Philipp hot en Parkplatz gsucht,

weil er koan gfunne horrer bawarisch gfluuchd.

Er hot doan soi Audo oabgschdeld oam Rebstockparkplatz,
doch plétzlich war er nass wie e Katz.

Weil oans vun owwe en Oamer Wasser runnergschidd,
beinoh herd die Gaasegischd kridd.

Seit dem dud sich in Hoamboach rummspreche,

oam Rebstock gibst koschdenlous Audowdsche.

MUSIK

Die negschd Gschischt des ist koan Spass,

oaner is uff die Hdj nuffgfahn mim Pulfass.

Dud es Pulfass goanz steil de Buggel nunndstelle,
dass de Puhl a hot schee auslaafe kenne.

Hot sich weil er mied war ndwe drougeldjgd doan,
dass er endlich emol e bissel schloofe konn.

Des hot oaner vun owwe runner gsdje,

dass do unne oaner im Groas geldje.

De Bulldog woar goanz schdpp, a binn isch doan verickt, der hot de Bulldog
umgschmesse, un is veruglickt.

Dodruff horrer goanz kuraschiert,

de Uffallarzt allamiert.

Wie der ist oan die Ufallstell kumme,

horrer des Uglick in Aacheschoi genumme.



Wie de Bulldogfahrer den Noutarzt sieht,

horrer sich geduckf,

weil er es mit de Oangscht zu du kridd, is er in de Busch noigschluppt.
De Noutarzt sieht blous noch de Bulldog mim Puhlfass hinnedrou,

des woar veleischt es Ding ouwowouwouwou ...

MUSIK

Sou des wars werrer mol er Leit,

doch oan Rot gdb isch noch fa heit.

Woan er die Waschinggass nuffgdjd,

gdjd nett oan de Seit, seit nett sou bldjd.

Laafd in de Mitt vun de Stroos, denne Leit dort kommer nett traue,
die loange aus de Keller raus un dunn die Schuhbennel klaue.
Noch woas, seid uff de Hut,

woan er dorsch Hoamboach laafe dutt.

Doan for unser scheenes Ort,

gibt's e scheenes Sprichwort.:

.Wer dorsch Hepprum kimmd ohne gfobbft,

dorsch Hoamboach ohne geroppt,

dorsch Owwerhoambach ohne de Frack verschloache,
der konn werklisch vun Glick soache."

Friher hot mer des als Ernscht genumme,

heit nimdj im Gdjedaal mer sin frou dass er all kumme.
Koans wdd bei uns hoandgreiflisch,

die Hoambdcher sin all recht gastfreundlich.

Drum wiinsch isch eisch er liewe Leit,

e wunnerscheeni Kerwezeit.

Bei Kerwekuche, Weck, Woi un Woaschd,

eier drei hoambdscher Kerweborsch.

Un jetzt hdjer isch uff mit gschtrunse,

wem is die Kerb ......... unser



